
Abstract

Perhaps one of the most important tasks that the early education teacher has to
undertake is none other than the ability to realize compassionate education. By
compassionate education, it is meant that teacher-pupils relationship is grounded
on love and affection so much so pupils not only feel secured but also protected
and loved. Their teachers are not only their confidant but also they regard them
as their rightful father/mother in the classrooms. This is the main theme of this
paper. Taking ABIM’s school system as the back-drop, it is implied that the need
to beef up the teachers’ performance in compassionate education is greatly felt
for various reasons. One is because lack of knowledge pertaining the know-how
to approach to compassionate .education and second which is more crucial is
because the notion of compassionate education is new to some if not most of them,
Thus, this article attempts to provide preliminary explanation on the a subject
maiter.

Pendahuluan

Pendidikan adalah suatu bidang kerjaya yang memerlukan kemahiran khusus.
Kemahiran ini hanya boleh didapati melatui latihan dan pendidikan dalam tempoh
tertentu. Pendidikan merupakan usaha berterusan dalam mendidik, membimbing,
mengasuh, membina adab, membentuk potensi berfikir dan memberi kemahiran
tertentu kepada anak didik dalam tempoh masa tertentu, mengikut kurikulum yang
disediakan. Keberkesanan dan kejayaan dalam pendidikan amat bergantung kepada
keupayaan dan kemampuan para guru atau pendidik sendiri, Selain daripada
pengetahuan dan kemahiran dalam bidang pendidikan ini, guru-guru harus
menyesuaikan diri dengan watak, sifat dan sikap sebagai seorang yang bergelar
pendidik. Para guru juga perlu mendapat pendedahan yang berterusan mengenai
isu-isu semasa yang berkaitan dengan pengurusan kurikulum, pengurusan
organisasi sekolah, teknik-teknik pengurusan individu dan kumpulan serta kaedah-
kaedah atau cara-cara dalam menangani karenah pelajar yang sentiasa mencabar
dan kompleks.

Sesungguhnya kita rasa berbangga bahawa para guru dan pendidik ABIM telah
berpengalaman di dalam mengendalikan program pendidikan sejak hampir tiga
dekad yang lalu, Institusi pendidikan ABIM (TASKI, SRI, SMI dan. IPI) terus
berkembang pesat di setiap daerah seluruh negara. Sambutan masyarakat terhadap
institusi pendidikan Islam sangat menggalakan. Dengan perkembangan ini para

pendidik dan pimpinan ABIM perlu mengambil langkah sewajarnya untuk
merancang dan mengatur strategi, bagi memastikan institusi pendidikan yang baru
dikenali ini, dapat berfungsi sebagai sistem pendidikan alternatif, yang
melaksanakan pendekalan bersepadu, bagi memenuhi keperluan dan tuntutan
masyarakat Islam di Malaysia dan juga di peringkat antarabangsa.

Pendekatan Bersepadu Mengembalikan Kemulian Insan

Sesungguhnya sistem pendidikan sekular acuan Barat telah gagal membentuk
peribadi insan yang berteraskan akhlak mulia. Ini kerana pendidikan sekular Barat
hanya memberikan tumpuan kepada aspek keperluan hidup duniawi semata-mata.
Para pelajar dilatih dan diberi pengetahuan, terutamanya dalam aspek kognitif
dan kemahiran dalam bidang tertentu, untuk mencapai kecemerlangan duniawi,
dengan mengenepikan aspek agama dan kerchanian, Pendidikan bersepadu
diperkenalkan adalah untuk mengembalikan karamah insaniah (dignity of human
being) dengan ilmu wahyu sebagai teras pembentukan sahsiah dan akidah
seseorang, dan mengintergrasikan ilmu wahyu dengan akal; bagi melahirkan insan
sepadu yang harmonis. Justeru itu adalah menjadi tanggungjawab pendukung
pendidikan Islam untuk memastikan bahawa, institusi pendidikan bersepadu ini
dapat dilaksanakan dengan berkesan, terutamanya dalam menterjemahkan hasrat
falsafah pendidikan Islam yang menjadi teras kepada pembinaan kurikulum
pendidikan bersepadu.

Berdasarkan hasrat falsafah pendidikan Islam, guru-guru perlu diberi pengetahuan
dan pengalaman yang berterusan, untuk membolehkan mereka merancang strategi
pengajaran dan pembelajaran mengikut pendekatan bersepadu, sesuai dengan
tuntutan tarbiyah insaniyah; bagi melahirkan anak didik yang berjiwa penyayang,
berakhlak mulia, bersikap positif, beriimu dan berfikir kreatif serta berdaya tahan
dalam menghadapi cabaran globalisasi. Fokus pendekatan sepadu falah untuk
membina manusia sebagai khalifah Allah, yang dipertanggungjawabkan untuk
memakmurkan alam, mengikut sunnah yang telah ditetapkan Allah.

Ini bermakna komponen dalam diri manusia yang merangkumi intelek, rohani,
emosi dan jasmani perlu dibina dan dididik secara harmonis dan seimbang, Dalam
amalan pendidikan Islam di sekolah agama, kebanyakan guru-guru memberi
tumpuan dan perhatian dalam aspek kognitif yang lebih tertumpu kepada mengingat
dan menghafal dan kurang memberi penekanan dalam aspek pemikiran, tetapi
perlaksanaannya tidak terancang dan kurang dikaitkan dengan strategi
penyelesaian. Komponen emosi dan jasmani tidak diberi perhatian sewajarnya.

Dalam menimbulkan suasana penyayang, guru seharusnya merancang dan
mengatur sirategi, bagaimana merangsangkan perasaan penyayang antara gur/

murid dan antara sesama murid. Menurut Abdul Rahman al Nahlawi, dalam
bukunya al Tarbiyah al Isldmiah wa Asdlibihd bahawa, penyayang adalah fitrah
yang dianugerahkan oleh Allah kepada manusia, seorang pendidik harus berjiwa
penyayang. Demikian pula kanak-kanak yang masih memerlukan kasih sayang
ibu bapa, mereka juga memerlukan kasih sayang guru-gurunya, bagi membolehkan
mereka berkembang secara nasural. Justeru perancangan bilik darjah dan suasana
tempat belajar harus diwujudkan mengikut keperluan dan minat murid-murid
terutamanya, peringkat taman asuhan kanak-kanak dan tahap satu di sekolah rendah,

Tuntutan Amalan Penyayang

Abdul Rahman al Nahlawi menyatakan, bahawa sifat kasih sayang terhadap kanak-
kanak merupakan kecenderungan asasi dalam fitrah manusia dan binatang, Sifat
penyayang dijadikan Allah kepada makhlukNya, untuk menjamin pembiakan dan
penerusan hidup generasi manusia dan makhluk lain. Islam memberi perhatian
utama terhadap pendidikan kanak-kanak sehingga bila suami isteri yang bercerai
(talaq) dan mereka mempunyai anak kecil yang masih menyusu, maka bapa
diwajibkan memberi nafqah dan menanggung keperluan anak dan ibunya sepanjang
tempoh penyusuan. (al-Bagarah 2:233)

Justeru naluri ibu yang dikurniakan Allah perasaan kasih sayang yang mendalam
terhadap anaknya di mana ibu sanggup menanggung kesusahan dan kesulitan
sepanjang tempoh mengandung anaknya selama sembilan bulan (mengikut
kebiasaan) dan seterusnya menyusukan selama dua tahun. Dalam tempoh ini dan
beberapa tahun berikutnya, seorang ibu terpaksa menghadapi pelbagai keperitan
untuk mendidik, memelihara, membesarkan, memberi segala keselesaan yang
diperlukan anaknya bagi memastikan si anak dapat membesar dan terdidik sesuai
dengan fitrahnya. Mengapa seorang ibu sanggup berkorban untuk anak-anak?
Sudah pasti kerana naluri kasih sayang yang ada pada seorang ibu, Demikian pula
bapa, naluri penyayang yang dikurniakan oleh Allah swt telah mendorongnya
mencari nafqah dan kesenangan hidup untuk kesejahteraan keluarganya. Justeru
itu kita diperintahkan Allah supaya mendoakan kedua-duanya, dan ucapkanlah,
“wahai Tuhanky, kasthilah mereka keduanya sebagaimana mereka telah mendidik
aku wakeu kecil” (al-Qur’an S. Al Isra’, 17:24)

Menurut suatu riwayat bahawa Rasulullah s.a.w mengucup cucunya Hassan bin
Ali r.a dan pada masa itu al Agra’ bin Jabis al Tamimi duduk di sebelah baginda,
laiu al Aqra’ berkata “aku mempunyai sepuluh orang anak dan aku tidak pernah
kucup mereka seorang pun”. Rasulullah saw memerhatikan Agra’ dan bersabda,
‘Sesiapa yang tidak mengasihi, dia tidak dikasihi’ (Riwayat Abu Hurairah, Sahih
Al Bukhari). Dalam peristiwa yang lain, Abu Qatadah berkata “ Rasulullah saw
keluar bersama kami (ke masjid) dan Umamah binti Abi al ‘Ass di atas bahunya,

baginda terus bersembahyang dan apabila baginda hendak ruku’, didudukkan
(Ummah di atas lantai) dan apabila baginda bangun didukungnya semula” (Riwayat
al Bukhari). Kisah di alas menunjukkan baginda Rasululiah saw sangat penyayang
dan kasih kepada kanak-kanak, baginda bersabar dalam melayani dan menangani
kehendak kanak-kanak.

Dalam hubungan kasih sayang guru kepada muridaya, Ibnu Khaldun telah
menegaskan dalam kitabnya Al Mugadimmah “hukuman yang terlalu keras ketika
mengajar membahayakan murid, lebih-lebih lagi kanak-kanak kecil, murid-murid,
hamba atau khadam (orang suruhan) yang tidak berbakat, jika diasuh dengan cara
menggunakan kekerasan dan paksaan akan sebati dengan kekerasan pula. Jiwa
mereka sempit, tidak menimbulkan kecerdasan dan akan mendorongkan mereka
berdusta, malas, suka menipu, berpura-pura kerana mereka takut akan menerima
kekerasan®. Tbnu Khaldun berpendapat bahawa kesan pendidikan dengan kekerasan
akan merosakkan sifat-sifat kemanusiaan pada diri kanak-kanak, samada
perseorangan atau sosial; bila mereka dikasari timbul dalam diri kanak-kanak untuk
mempertahankan diri, menjaga maruah dan kehormatan. Hal'ini sudah menyimpang
dari prinsip pendidikan yang bertujuan, memandu dan memimpin gerak-geri murid-
murid untuk menghadapi masa depan mereka. Ibnu Hajar al Haitami seorang tokoh
pendidikan Islam pada zaman keagungan Islam menegaskan bahawa “Tidak
seharusnya seorang guru memukul kanak-kanak kecuali telah diizinkan oleh
bapanya”. Beliau menjelaskan syarat bahawa guru boleh memukul hanyalah setelah
difikirkan boleh mencegah murid daripada melakukan sesuatu yang terlarang, dan
sebagai pengajaran untuk memperbaikinya. Pendekatan ini pun setelah didapati
cara lemah lembut tidak memberi facdah lagi. Apa pun alasan yang diberikan cara
kasar dan memukul murid tidak diharuskan.

Rasulullah s.a.w telah berpesan kepada sahabat baginda bahawa, berdakwah dan
mendidik periulah menggunakan pendekatan yang mudah dan menyeronokkan,
baginda melarang pendekatan yang susah dan menakutkan. Baginda bersabda
maksudnya, “Hendaklah permudahkan dan janganlah kamu menyulitkan, dan
hendaklah kamu mengembirakan dan janganlah kamu menakut-nakutkan”
(Riwayat Bukhari dan Muslim). Para pendidik adalah sebagai pendakwah, mereka
sewajarnya mengambil pendekatan dan menggunakan strategi pengajaran dan
pembelajaran yang dapat menimbulkan minat dan kecenderungan murid terhadap
pelajaran yang diajarkan.

Strategi Pelaksanaan

Menurut Abdul Rahman Al-Nahdawi, bahawa pendidikan berperanan memelihara
fitrah kanak — kanak dan berusaha menyuburkan bakat dan potensi yang ada pada
mercka. Proses untuk pemeliharaan fitrah dan penyuburan bakat hendaklah

dilakukan mengikut tahap, bagi membolehkan kanak-kanak berkembang secara
natural dengan menyediakan pelbagai aktiviti pengajaran dan pembelajaran bilik
darjah yang sesuai dengan keupayaan kanak-kanak itu sendiri. Pendidikan pra
sekolah dan tahap satu sekolah rendah merupakan pendidikan formal paling awal
bagi seorang kanak-kanak. Justeru guru harus mengambil langkah-langkah
bijaksana, bagi merancang strategi pengajaran dan pembelajaran yang sesuai, untuk
menggantikan suasana dan lingkungan asuhan ibu bapa mereka, walaupun tempoh
mereka berada di sekolah hanya beberapa jam dalam sehari.

Pada peringkat ini, guru menggantikan ibubapa. Oleh itu wajar sekali gurn
mengamalkan pendekatan penyayang dalam berkomunikasi, bergaul dan
menangani kerenah murid-murid. Suasana yang menyeronokkan perlu diwujudkan
bagi membina minat dan perhatian murid terhadap guru dan pelajaran yang
diajarkan. Langkah — langkah berikut harus dilaksanakan untuk menimbulkan
suasana kasih sayang antara guru dan murid:

L. Guru perlu menyediakan suasana bilik darjah yang menyeronokan dan
menyenangkan supaya murid merasa aman dan selamat kerana mereka berada
di suatu tempat tanpa kehadiran ibubapa atau penjaga. Dalam keadaan ini
tentunya guru menjadi tumpuan kanak-kanak. Watak dan sifat penyayang
seorang guru dalam melayani emosi kanak-kanak dapat menimbulkan rasa
tenteram, aman dan sclamat pada murid. Elakkan konflik atau pertentangan
peribadi dengan murid kerana keadaan ini akan menghilangkan minat seorang
murid terhadap guru dan juga apa yang diajarkan oleh guru berkenaan. Menurut
John A. Barr dalam bukunya The Elementary Teacher And Guidance 1950,
bahawa konflik boleh menimbulkan sikap melawan dalam diri murid terhadap
orang yang tidak disenangi.

2. Guru hendaklah sentiasa berhubung dan berkomunikasi dengan murid serta
menangani masalah mereka mengikut pendekatan keibubapaan. Dalam hal
ini, Rasulllah S.A.W. menyatakan kedududukannya di tengah-tengah para
sahabat baginda “ Sesungguhnya aku bagi kamu seperti bapa terhadap
anaknya” (H. Riwayat Abu Dawud, Al-Nasai, Ibnu Majah dan Ibnu Hibban).
Imam Al-Ghazali menyusun sifat-sifat yang harus dimiliki oleh guru antaranya
ialah guru hendaklah memandang muridnya seperti anaknya sendiri, iaitu
menyayangi dan mempetlakukan mereka seperti layaknya anak sendiri.

3. Wujudkan iklim sosio emosional, cara ini didasarkan atas pertimbangan
bahawa proses belajar dan mengajar yang baik memerlukan iklim sosio
emosional yang baik, iaitu terdapat hubungan interpersonal antara murid dan
guru dan antara murid dengan murid yang lain. Guru menjadi elemen penting
dalam terbentuknya iklim sosio emosional yang baik, hubungan harmonis

dikembangkan dalam kelas, komunikasi efektif antara guru dengan murid
dan antara murid sesama murid agar dapat menghindarkan persaingan yang
tidak sihat di kalangan murid-murid. Sebagai contoh guru perlu mengingati
semua nama murid dalam kelas dan memanggil nama mereka dengan peauh
kasih sayang; dengan cara ini dapat menimbulkan perasaan kemesraan dan
suasana yang menyeronckkan sepanjang hubungan guru murid sama ada datam
atau di luar bilik darjah.

Guru memberi galakan, pujian dan penghargaan kepada murid dalam setiap
perubahan sikap dan tingkah laku yang baik dan positif di samping rangsangan
dan penghargaan yang sesuai terhadap penyertaan dan penglibatan murid
dalam aktiviti pembelajaran yang dijalankan, Aspek perubahan sikap dan
tingkah laku yang positif ialah bertolak ansur, kerjasama, tolong menolong,
memberi penghargaan kepada rakan-rakan, bersih, rajin, peramah dan
sebagainya. Kanak-kanak akan merasa dirinya dihargai dan diiktiraf
seandainya perubahan tingkah laku ini diberi penghargaan sewajarnya oleh
guru, sebaliknya guru perlu bersabar bila menangani murid yang terlalu aktif
(hyper active) atau terlalu pasif atau pendiam. Aktiviti khusus perlu dirancang
bagi menangani keadaan seperti ini. Bimbingan berterusan guru amat
diperlukan bagi membantu kanak-kanak ini agar mereka mendapat kesempatan
bergaul dengan rakan sebayanya melalui aktiviii yang sesuai, terutamanya
dalam aktiviti bercerita dan permainan. Mereka perlu bergaul sesama murid
lain dalam suasana persaudaraan dan kemesraan sehingga mereka seakan-
akan bersaudara dalam satu keluarga.

Wujudkan hubungan yang baik dengan keluarga murid terutamanya ibu-bapa
dan saudara mara murid. Hubungan ini boleh dilakukan melalui aktiviti
melawat atau ziarah khususnya bila didapati ada murid yang tidak datang ke
kelas kerana sakit atau ibunya sakit. Guru boleh mengatur supaya guru dan
beberapa orang rakan murid kelasnya dapat menziarahi rumah murid
berkenaan. Selain daripada itu guru boleh menggalakkan murid memberi
hadiah pada guru atau sesama murid sempena harijadi murid/guru atau ibu-
bapa mereka.

Guru sewajarnya mampu menangani karenah murid yang selalu menimbulkan
masalah dalam bilik darjah dengan cermat dan bijaksana. Terdapat sebahagian
kecil murid yang sering mengganggu rakan sekelasnya terutamanya murid
yang menghadapi masalah gangguan emosi atau tekanan perasaan yang
berpunca daripada konflik dengan ibu bapa atau keluarga yang bermasalah.
Dalam menghadapi situasi seperti ini, guru perlu memberi perhatian khusus
terhadap murid ini dan sesi perbincangan dengan ibu bapa diperlukan dalam
mengatasi isu murid begini.

Jurnal Pendidikan Islam










